
Surah 65: Al-Talaq - سورة الطلاق 

 بسم الله الرحمن الرحيم                                                               

[65:0] Bismi ALLAH, Alrahman, Alrahim.* 

 

[65:1] Ya kai Annabi, idan kun saki mata, sai ku tabbatar iddarsu ta cika. Ku 

qididdige iddar daidai.* Ku bi ALLAH Ubangijinku da taqawa. Kada ku fitar 

da su daga gidajensu, kuma kada su quntata rayuwarsu, har ku tilasta masu 

fita da kawunansu, sai idan sun aikata wata alfasha bayyananna. Wadannan 

iyakokin ALLAH ne. Kuma duk wanda ya qetare iyakokin ALLAH, to, ya 

zalunci kansa. Ba ka sani ba watakila ALLAH Yana nufin wani al'amari ne 

mai kyau ya fito a bayan wannan. 

 

*65:1 Iddar bazauri, kafin ta cancanta ga wani aure, sai ta jira al’ada uku. 

Wannan zai tabbatar cewa babu ciki [2:228].  



 

[65:2] Sa'an nan idan ajalin iddansu ya cika, za ku iya ku yi sulhu da su 

cikin adalci, ko ku ci gaba da rabuwa cikin adalci. Kuma ku nemi shaidu biyu 

masu adalci wanda za su yi shaida domin ALLAH. Wannan don a fadakar da 

wadanda suke yin imani ne da ALLAH da Ranar Lahira. Kuma duk wanda ya 

bi ALLAH da taqawa zai yi masa mafita. 

 

[65:3] Kuma Ya arzuta shi sa’ad da ba ya zato. Kuma duk wanda ya dogara 

ga ALLAH, to, Shi ne Ma'ishinsa. ALLAH Mai iyar da umurninSa ne. ALLAH 

Ya sanya ma'auni ga dukan kome.  
 

 

[65:4] Kuma wadanda suka dena haila daga matanku, idan kun yi shakka, 

to, iddarsu wata uku ce. Wadanda kuma ba su yin haila, kuma suka gane 



cewa suna da ciki, ajalin iddarsu zai qare da zaran sun haifu. Duk wanda ya 

bi ALLAH da taqawa, zai yi masa sauqin kowane al'amari. 

  

 

[65:5] Wannan umurnin ALLAH ne, Ya saukar da shi zuwa gare ku. Duk 

wanda ya bi ALLAH da taqawa, zai kankare masa munanan ayyukansa, 

kuma Ya ba shi lada mai karimci. 

  

 

[65:6] Ku bar su, su yi zamansu daga ainihin gidajen da suka yi zama tare 

da ku, kuma kada ku muzguna masu, domin su tafi da kawunansu. Idan sun 

kasance ma'abuta ciki, sai ku ciyar da su har su haifu. Sa'an nan idan sun 

shayar da jarirai, sai ku biya su saboda da wannan dawainiyar. Kuma ku yi 

riqe zumunta a tsakaninku. Idan kuka yi sabani, to, sai ku yi hayar wata 

mace, domin ta shayar da mama saboda shi. 

  

 



[65:7] Mawadaci ya ciyar dadai gwargwadon qarfinsa, su kuma matalauci ya 

ciyar daidai da abin da ALLAH Ya ba shi. Allah bã Ya kallafa wa wani rai fãce 

abin da Ya bã shi. ALLAH ba Ya dora wa wani rai fiye da abin da Ya ba ta. 

ALLAH zai sanya sauqi bayan wahala.  

 

[65:8] Kuma da yawa daga alqaryan da ta yi taurin kai a kan umurnin 

Ubangijinta da manzanninSa, sai Muka damqeta da hisabi, hisabi mai 

tsanani, kuma Muka azabtar da ita azaba na qwarai. 

  

 

[65:9] Sai ta dandana masifar al'amarin da ta zaba; kuma al'amarinta ya 

kasance babban hasara ne.  

 

[65:10] ALLAH Ya yi masu shirin wata azaba mai tsanani. Saboda haka ku 

bi ALLAH da taqawa, ya ku ma'abuta hankali, kuma ku yi imani. ALLAH Ya 

saukar da wani tunatarwa zuwa gare ku-* 

 

*65:10-11 Manzo mai tunatarwa a nan shi ne Alqur’ani. Ayah ta 10 ta yi 

maganar saukar da wani tunatarwa,” wanda ya nuna shi ne Alqur’ani a 

matsayin manzo cikin 65:11 (Shafi 20). 

  



 

[65:11] Manzo* wanda ke karatun ayoyin ALLAH bayyananu zuwa gare ku, 

domin ya fitar da wadanda suka yi imani kuma suka aikata ayyukan qwarai 

daga dufu zuwa ga haske. Kuma duk wanda ya yi imani da ALLAH ya aikata 

aikin qwarai, zai shigar da shi gidajen Aljannah mai qoramu masu gudana 

daga qarqashinsu; za su yi zaman dauwama a cikinsu har abada. ALLAH zai 

kyautata masa da lada mai karimci. 

  

 

Sammai Bakwai Da Qasa Bakwai* 

[65:10] ALLAH, wanda Ya halitta sammai bakwai, kuma da adadin lambarsu 

na qasa. Umurnai yana ta sauka a tsakaninsu. Domin ku san ALLAH Mai 

ikon yi ne akan dukan kome, da kuma cewa ALLAH Masani ne a kan dukan 

kome. 

 

*65:12 Duk da cewan Allah Ya halitta wadansu duniya guda shida 

makamancin tamu duniyan, abubuwa masu rai a nan duniyanmu ne kawai. 

Ta haka ne, za gwada wa masu qaryata halittan Allah, a ranar Alqiyamah 

cewa ba mun fito duniya ne kawai ba ba tare da mai halittarmu ba.  


